
7-SINF ADABIYOT 
DARSLARIDA NUTQNI 

RIVOJLANTIRUVCHI O‘QUV 
TOPSHIRIQLARI TAHLILI

Umurova Farangiz Askarboy qizi
Samarqand davlat pedagogika instituti

1-bosqich doktoranti

Annotatsiya: Ushbu maqolada bugungi kundagi adabiyot darsliklaridagi topshiriqlar tahlili, ushbu topshiriqlar qay dara­
jada o‘quvchilarning mustaqil va ijodiy fikrlashi, o‘z fikr mahsullarini og‘zaki bayon qila olishi, nutqlarining rivojlantirilishiga 
qaratilganligi hamda tanlangan mavzu va mashqlar o‘quvchilar yoshiga mos yoki mos emasligi muhokama qilingan. Zarur 
o‘rinlarda topshiriqlarning bajarilishi yuzasidan tavsiyalar berilgan.

Kalit so‘zlar: nutq, o‘quv topshiriqlar, ifodali o‘qish, darslik, mantiqiy fikrlash.
Abstract: This article analyzes the tasks presented in modern literature textbooks, discussing the extent to which these 
tasks aim to develop students’ independent and creative thinking, their ability to express their ideas orally, and to enhance 
their speech skills. The compliance of the selected topics and exercises with the students’ age characteristics is exam­
ined. Where necessary, recommendations for task implementation are provided.

Key words: speech, learning tasks, expressive reading, textbook, logical thinking.
Аннотация: В данной статье проведен анализ заданий, представленных в современных учебниках по литера­
туре, рассматривается степень их направленности на развитие у учащихся самостоятельного и творческого мыш­
ления, умения устно излагать собственные мысли, а также на формирование их речевых навыков. Обсуждается 
соответствие выбранных тем и упражнений возрастным особенностям учеников. В необходимых случаях предло­
жены рекомендации по выполнению заданий.

Ключевые слова: речь, учебные задания, выразительное чтение, учебник, логическое мышление.

KIRISH
Adabiyot darslari nutqni o‘stirishda katta ahamiyatga ega, chunki nutq rivojlanishi uchun insonda avvalo 

so‘z boyligi ko‘p bo‘lishi zarur, so‘z boyligi esa badiiy asarlar orqali rivojlanadi. Badiiy matnlar orqali o‘quvchilar 
ko‘p hollarda adabiy, obrazli, konteksli so‘z va iboralarni o‘zlashtiradi. Bundan tashqari sinonimlar, metafora, 
iboraviy birikmalar, maqollarni o‘rganish orqali og‘zaki va yozma nutqi boyiydi.

Oldingi nashrlardagi ona tili va adabiyot darsliklarida mantiqiy fikrlash, nutqiy qobiliyatlarni o‘stirish kabi 
jihatlardan ko‘ra ko‘proq grammatika, qoidaga asoslangan edi. Oliy ta’limga kirish imtihonlaridagi testlar ham 
shu qoidaga asoslanib tuzilganligi bois, o‘quvchilarda erkin ijodiy fikrlash, og‘zaki nutqiy qobiliyatlar orqada 
qolganligini ko‘p kuzatdik. Lekin bugungi kundagi yangi nashrdagi darsliklarda mantiqiy fikrlashga undaydigan, 
turli sohalardagi bilimlar jamlangan qisqa matn hikoyalar, qiziqarli topshiriqlar o‘rin olgan darsliklar o‘quv
chilarning darsga qiziqishlariga, tanqidiy tafakkurlarini rivojlantirishlarida muhim dasturil amal bo‘la oladi. Shu 
bilan birga kirish imtihonlari va Milliy sertifikat imtihonidagi testlar mazmuni ham ancha o‘zgargan, mantiqiy 
fikrlashga undaydigan saviyada tuzilgan. Tanqidiy fikrlashi yaxshi bo‘lgan insonlarning nutqi ham qolganlarga 
nisbatan ravon bo‘ladi. 

MAVZUGA OID ADABIYOTLAR SHARHI
Yangi nashrdagi darslik (Toshkent-2022) oldingisidan tamomila o‘zgargan. Undagi o‘quv-topshiriqlari 

ham o‘quvchilarni mantiqiy fikrlashga undaydigan qilib ishlanganiga guvoh bo‘lamiz. Albatta, mustaqil fikrlay 
oladigan, o‘z fikr mahsulini og‘zaki va yozma bayon qila oladigan o‘quvchining nutqi ham rivojlanaveradi.

“Adabiyot o‘qitish metodikasi” kitoblarida ham adabiyot darslarini samarali tashkil qilish haqida gap 
ketganda ham, birinchi o‘rinda, uning o‘quvchi shaxsining kamol topishidagi foydaliligi hisobga olinadi. Tabiiyki, 

bunday vaziyatda uning fikrlash qobiliyatini o‘stirishga qaratilgan darslar asosiy o‘rin egallaydi. Adabiyot darslari 
shunday tashkil etilishi kerakki, o‘quvchilar butun dars davomida o‘quv-biluv faoliyatining ichida faol bo‘lishsin, 
biror daqiqa ijodiy mehnatdan tashqarida qolmasin. Ayrim tadqiqotchilar fikricha, “an’anaviy maktabalarda 
o‘quvchilar mehnat ta’limi, xorijiy tillar, jismoniy tarbiya kabi darslarda amaliy hamda nazariy qismlarda faol 
bo‘lishadi. Qolgan barcha aralash turdagi darslarda o‘quvchining darsdagi faolligi juda pastligicha qolmoqda. 
Taxminan to‘rtdan bir qism o‘quvchilargina e’tiborli, faol, qolgan (75% gacha ) nafaol, yana, taxminan, 1/4 i 
darsda umuman ishlamaydi.1 

Yuqoridagi fikrlarga asos tarzida ham adabiyot darsliklari mazmuni bugungi shiddat bilan rivojlanayotgan 
axborot texnologiyalari davriga mos tarzda yangilanib boryapti. Bunda o‘quvchilar ( ona tili va adabiyot darslari 
misolida) faqatgina shu fanga oid bilimlarni emas, balki turli xil bilimlarni qiziqarli tarzda shu fanga bog‘lab 
o‘rganishadi. Masalan, 7-sinf adabiyot darsligini qaraydigan bo‘lsak, Ernest Seton-Tompsonning “Lobo (bo‘ri 
nomi)” hikoyasi berilgan o‘rinda “Bolalar ensiklopediya”sidan olingan bo‘rilarga oid faktga asoslangan ilmiy 
ma’lumotlar berib o‘tiladi. Bu bir tarafdan ham darsning qiziqarliligini oshirsa boshqa tarafdan, o‘quvchilar bir 
vaqtning o‘zida turli bilimlar integratsiyasi asosida dunyoqarashi kengayib boradi.

TADQIQOT METODOLOGIYASI
7-sinf adabiyot darsligi 4 fasldan iborat bo‘lib, birinchi fasl Inson, Tabiat, O‘zlik deb nomlangan. Bu faslda 

o‘zbek va jahon adabiyotining nodir hikoyalari o‘rin olgan bo‘lib, ularda inson his tug‘ulari, ichki kechinma­
lari tabiat bilan bog‘lab berilgan va adabiyot hamda tabiatshunoslik fanlarining integratsiyasini kuzatishimiz 
mumkin. Kirish qismi – badiiy tahlil asoslari deb nomlangan bo‘lib unda amerikalik mashhur yozuvchi Ernest 
Heminguey fikrlari keltirilgan, ya’ni “Badiiy asarning yozilgan qismidan yozilmagani muhimroq”. Shu yerda 
savol- kichkinagina topshiriq 

Topshiriq. O‘ylab ko‘ring-chi badiiy asarning “yozilmagan qismi” deganda nimani tushunasiz? Nega 
Heminguey uni yozilgan qismdan muhimroq, demoqda? Ushbu savol orqali o‘quvchilar mustaqil o‘ylaydilar, 
tafakkur qilishadi, mantiqiy fikrlashlari ishga tushadi. Butun boshli sinfda kamida 10 tadan ziyod har xil fikrlar 
paydo bo‘ladi. Ularni eshitadi o‘ziniki bilan taqqoslaydi, o‘z fikrlarini yetkazishga harakat qiladi. 

Kirish qismida Shodiqul Hamroning “Hovlidagi daraxt” hikoyasi berilgan va hikoya boshlanishidan oldin 
savol beriladi: savol: Asar sarlavhasiga e’tibor bering. Sizningcha, asar nima uchun “Hovlidagi daraxt” deb 
nomlangan? Unda nima haqida hikoya qilinadi deb o‘ylaysiz? Boshida qo‘yilgan ushbu savol o‘quvchilarni 
asarga olib kirib qo‘yadi va ularni qiziqishlarini uyg‘otadi. Ular o‘ylash orqali miya funksiyalarini uyg‘otadi va 
tafakkur qila boshlaydi. Yana turli xildagi fikrlarni eshitadi e’tibor bermagan o‘rinlarga e’tibor qarata boshlaydi. 
Asar o‘rtasida yana shunday topshiriq bor: Asarning keying qismidagi tabiat tasviriga e’tibor bering. Parchadagi 
badiiy tasvir vositalari nimaga xizmat qilgan? O‘quvchilar mana shunday tasvir vositalar orqali lug‘at boyligini 
oshiradilar.

Kitobdan she’riy asarlar ham joy olgan bo‘lib, Zulfiya hamda Asqad Muxtor she’rlari keltirilgan. Topshiriq 
sharti shundayki, quyidagi berilgan she’rlar asosida Zulfiya va Asqad Muxtor she’riyatiga xos xususiyatlarni 
tahlil qiling. Bunda quyidagilarga e’tibor bering: 

•	 she’rlarda ilgari surilgan g‘oyalar;

•	 lirik qahramonning kechinmalari;

•	 she’rlarda ishlatilgan badiiy tasvir vositalari.

Ushbu topshiriqlar asosida o‘quvchilar yana fikrlab g‘oyalarni aniqlaydilar va badiiy tasvir vositalar 
yordamida lug‘at boyligini kengaytiradilar, ifodali o‘qish bilan nutqiy ko‘nikmalari shakllanib boradi.

Keyingi o‘rinlarda jahon adabiyoti namunalaridan ham o‘yga toldiradigan yuqorida aytilganidek, “yozil­
magan qismi” kuchli asarlar berilgan. Bunday asarlar o‘quvchilarda mantiqiy tafakkurni mustahkam qiladi va 
yangi mavzularda boshqalar oldida bemalol o‘z mustaqil fikrlarini ayta olishlariga oid bilimlarini mustahkam­
laydi. Bu o‘quvchilar tafakkurini kengaytirishda yaxshi vosita bo‘lsa-da, lekin, bizningcha, asarlar shunday 
tanlanganki, ularni nafaqat o‘quvchi balki kattalar ham o‘qib hazm qilolmaydigan og‘ir asarlar berilgan. 

TAHLIL VA NATIJALAR
Bejiz nutq o‘sishi uchun buyuk notiqlar, badiiy asarni o‘qish kerakligini ta’kidlashmaydi. Ilmiy asar emas, 

maqola yoki qiziqarli faktlardan iborat ensiklopediya emas, aynan, badiiy asar o‘qilishi kerak. Chunki unda 
badiiy tasvir vositalari bo‘ladi, so‘zlarning turli xil sinonimlari, antonimlari, konteks ichidagi ko‘chma ma’nolari 
bo‘ladi va bular bizning lug‘at boyligimizni kengaytirib, kerakli so‘zni zarur o‘rinlarda ishlata olish ko‘nikmala­

1	 K. Abdullayev “Adabiyot o‘qitish metodikasi” o‘quv-uslubiy majmua. Namangan -2024. -72-b

rini shakllantiradi. Quyida Ernest Seton-Tompson ning “Lobo” hikoyasidan keyin shunday topshiriq beriladi: 
Badiiy tahlil asoslarini o‘rganamiz: Peyzaj – badiiy asarda tabiat tasviri peyzaj deyiladi.peyzaj asar voqealari 
sodir bo‘layotgan joyni tasavvur qilish imkonini beradi. Shu bilan birga peyzaj o‘quvchida ma’lum bir kayfiyat 
uyg‘otishi yoki qahramonlar ruhiy holatini tushunishga yordam berishi ham mumkin. 

“Lobo” hikoyasida peyzaj qo‘llangan o‘rinni topib, qayta o‘qing. Bu tasvir o‘quvchida qanday kayfiyat 
uyg‘otadi?

Masalan, asardagi mana shu o‘rinda tabiat tasviri bor: Yangi Meksika shimolidagi ulkan chorva yaylovi 
Kurrumpo deb ataladi. Yaylovning o‘rkach-o‘rkach adirlari bor, sero‘t-sero‘t otloqlari bor, poda-poda mollari 
bor, soylarida zilol-zilol suvlari bor. Zilol suvlari oqib borib-borib, Kurrumpo daryosiga quyiladi. Shu boisdan 
ham yaylov ana shu daryo nomi bilan ataladi. Yaylovda Lobo degan bir qari bo‘ri hukm suradi. Mana shunday 
tabiat tasvirlari bor o‘rinlarni, avvalo o‘qituvchi o‘zi ifodali qilib o‘qib bersa, so‘ng o‘quvchilarga ovoz chiqarib 
o‘qitish orqali gapirganda nutqida monotomlik qotib qolgan o‘quvchilar uchun ovoz jarangdorligini oshirishda 
ancha foydali topshiriq bo‘ladi. Uyga topshiriq sifatida peyzaj o‘rinlari bor matnlardan 2 3 tasini audio variantini 
tayyorlash berilsa, bu o‘quvchilarda yanada qiziqish ortishiga va ovoz tonini yaxshilashga ancha foydali bo‘ladi. 

Oxirgi yillarda chop etilgan darsliklar mazmuni ancha yaxshilangan va bugungi axborot texnologiyalari 
zamoniga asta-sekin moslashtirilayotganiga guvoh bo‘lyapmiz. Bu, albatta, bizni xursand qiladi. Oldingi 
nashrdagi darsliklarga nisbatan qiziqarli va rang-barang, o‘quvchilarni fikrlashga undaydigan topshiriqlar 
o‘rin olgan, ammo, bizningcha, ba’zi o‘rinlarda mavzu va topshiriqlarni shakllantirishda o‘quvchilar yoshi 
hisobga olinmagan. Masalan, 7-sinf adabiyot darsligida jahon adabiyoti namunalaridan hisoblangan – Ernest 
Hemingueyning “Chol va dengiz” asari berilgan. Bu asar jahon adabiyotining eng sara asarlaridan hisoblanib, 
Nobel mukofotiga sazovor bo‘lgan kuchli psixologik asar bo‘lib, ba’zan kattalar ham o‘qib hazm qilolmaydilar. 
Shunday asarning 7-sinf o‘quvchisi qanchalik tushunadi, bu ularga qiyinlik qilishi bilan birga zerikarli bo‘lib 
tuyuladi. O‘qituvchi yo‘nalish bergan taqdirda ham o‘quvchilar uning ichiga kirolmaydilar. Lekin ushbu asardan 
keyin qiziqarli topshiriqlar berilgani kishini quvontiradi va ushbu topshiriqlarni shunga o‘xshash osonroq hiko
yalarda bersa ham o‘quvchilar qiziqishini oshirishga erishiladi. Masalan, asardan keyin QR kod orqali asarning 
vidieo shaklini ko‘rish tavsiya etilgan va asar o‘qigan o‘quvchida filmni ko‘rish yanada zavqlantiradi, asar va film 
o‘rtasidagi farqlarni o‘z-o‘zidan ajrata oladilar. 

Yana bir qiziqarli topshiriq berilganki: Loyiha. Tasavvur qiling siz jurnalistsiz. Santyago dengizdan qaytib 
kelgandan keyin intervyu olishingiz kerak. Intervyu siz ishlaydigan gazeta( jurnal, vebsayt) o‘quvchilariga qiziq 
bo‘lishi uchun nimalarga e’tibor qaratasiz, santyagoga qanday savollar berasiz? 

Bizningcha, juda qiziqarli va o‘quvchilarni fikrlashga undaydigan topshiriq. Agar o‘qituvchi berilgan 
topshiriqni maqsadga muvofiq qo‘llay olsa, sinfda hech bo‘lmasa 3 yoki 4 ta o‘quvchi jurnalistikaga qiziqishadi 
va ular topshiriqni astoydil bajarishga harakat qiladilar. Qolaversa sinfda o‘quvchilarning hammasidan har xil 
fikrlar chiqadi, birisi e’tibor bermagan jihatlarini boshqasidan eshitib bilib olishadi.

Kitobning keying sahifalarida masal janri ham o‘rin olgan. O‘quvchining emotsional- ekspressiv hissiyotda 
ovoz jarangdorligini oshirib, kerakli o‘rinlarda rolga kirib qiziqarli ifodali gapirishi, nutq irod qilishida masallarning 
ham ahamiyati katta. Ushbu o‘rinda “Ninachi va chumoli” masala ketirilgan bo‘lib, lekin ifodali o‘qish, rolga kirib 
yod olish kabi topshiriqlar berilmagan ekan. Dastavval, o‘qituvchi uni ifodali qilib o‘qib korsatib bersa, masalan, 
yozda ninachining sho‘x kuylaganini xursand kayfiyatda, sovuq tushib, yegulik topolmay och qolib, chumo­
lining eshigini taqillatib u bilan bo‘lgan suhbatini yupun holdagi ovoz bilan, chumolining so‘zini esa, og‘ir-bosiq, 
dono insonning qiyofasida o‘qib bersa bu o‘quvchilarning yurak-yuragiga ta’sir qilib, dilariga jo bo‘ladi. Bekorga 
Q. Yo‘ldoshev ham: “Ifodali o‘qish, ayniqsa, 5-8-sinflarda asarning emotsional ta’sir kuchini sezdirish, uni o‘quv
chilarning ko‘ngil mulkiga aylantirishda hal qiluvchi ahamiyatga ega bo‘ladi”,2 – deb ta’kidlamagan.

XULOSA VA TAKLIFLAR
Badiiy asarlar( maqol, masal, tez aytish, ertak, hikoya, roman) o‘quvchilar nutqini o‘stirishda eng muhim 

manbalardir. So‘zlayotgan har bir inson buyuk notiq bo‘lishi mumkin. Bunga olib boradigan eng birinchi yo‘l kitob 
(baddiy kitob) o‘qishdir. Biz qiziqarli topshiriqlar orqali o‘quvchilarni kitobga bo‘lgan muhabbatini oshirishimiz 
mumkin. 

Foydalanilgan adabiyotlar ro‘yxati:
1.	 Z. Mirzayeva, K.Jalilov. Adabiyot 7-sinf darslik. Toshkent – 2022
2.	 K.Abdullayev “Adabiyot o‘qitish metodikasi” o‘quv-uslubiy majmua. Namangan -2024. -72-b
3.	 Q.Yo‘ldosh, M.Yo‘ldosh O‘zbek adabiyotini o‘qitish metodikasi. Toshkent – 2022. 206-bet
4.	 www.educationworld.com

2	 Q. Yo‘ldosh, M.Yo‘ldosh O‘zbek adabiyotini o‘qitish metodikasi. Toshkent – 2022. 206-bet

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

